Frieling

Om Kondel hängt e Zabbe Eis
die Audos iwwa Naachd gonz weiss
der Reif hängt iwwa Feld unn Wald
unn morjens isses noch richdich kalt.
Doch wenns so gedd zur Daachesmidd,
die Sunn e Stigg iwwam Zenid
do merkt ma doch wies jetzde wärmd
a do unn dort e Vochel schwärmd.
Die baue fleisich jetzt ihr Neschd
unn was noch iss es allerbeschd
da Oschdaglogge zarde Grien
in Feld unn Gaade isses ze siehn.
Weil die Nadur die drängt mit Macht
unn will uns zeie ihre Pracht.
Wa aach de Winda long unn kalt
Frieling wird’s unn das schunn bald.

